Mífhaisnéis – Gluais Téarmaí[image: ] 
NB: Ní gá go mbeadh cur amach ag scoláirí ar na téarmaí ar fad atá liostaithe thíos; d'fhéadfá roinnt téarmaí eile a chur isteach a mheasann tú a bheith ábhartha
· Algartam – Is sraith sheasta de chéimeanna é algartam a fheidhmíonn ríomhaire d'fhonn fadhb a réiteach nó tasc a chur i gcrích. Mar shampla, úsáideann ardáin na meán sóisialta algartaim chun an t-ábhar a thiomsú a fheiceann úsáideoirí. Deartar na halgartaim sin go háirithe chun ábhar a thaispeáint d'úsáideoirí a mbeidh suim acu ann, bunaithe ar stair rannpháirtíochta gach úsáideora ar an ardán sin.
· Intleacht shaorga – (IS) cur síos ar ríomhchláir atá "oilte" chun fadhbanna a réiteach a bheadh deacair de ghnáth do ríomhaire a réiteach. "Foghlaimíonn" na cláir seo ó shonraí a pharsáiltear tríothu,  ag oiriúnú modhanna agus freagraí ar bhealach a uasmhéadóidh cruinneas. De réir mar a fhásann an bhréagaisnéis ina raon feidhme agus ina sofaisticiúlacht, bítear ag brath ar IS mar bhealach chun ábhar imníoch a bhrath agus a mhodhnú go héifeachtach. Cuireann IS leis an bhfadhb freisin, ag uathoibriú na bpróiseas lenar féidir ionramhálacha níos láidre ar íomhánna amhairc a chruthú, agus lena féidir feachtais bhréagaisnéise a rith is féidir a spriocdhíriú agus a phearsanú ar dhóigh i bhfad níos éifeachtúla.
· Róbatlíon  – Is é is róbatlíon ann bailiúchán nó líonra róbat a fheidhmíonn i gcomhordú agus a oibrítear ag duine nó ag grúpa amháin de ghnáth. Is féidir leis na deicheanna míle róbat a bheith i gceist i róbatlíonta tráchtála.
· Botaí – - is cuntais meáin shóisialta iad a oibrítear go hiomlán ag cláir ríomhaire agus atá deartha chun postálacha a ghiniúint agus / nó dul i ngleic le hinneachar ar ardán ar leith. I bhfeachtais bhréagaisnéise, is féidir botaí a úsáid chun aird a tharraingt ar scéalta míthreoracha, chun liostaí treochta ardán a fhuadach agus chun an chuma a chur air go bhfuil plé agus tacaíocht phoiblí taobh thiar de.
· Brionnú éadomhain – Chum Britt Paris agus Joan Donovan an téarma chun meáin athraithe a léiriú a ndearnadh ionramháil orthu gan ardteicneolaíochtaí próiseála (difriúil ó  domhainbhrionnú), m.sh., trí phíosa scannáin a bhrostú nó a mhoilliú. Sampla is ea  físeán mearscaipthe de Nancy Pelosi, a moillíodh le tabhairt le fios go raibh sí ar meisce.
· Clicmhealladh – An cleachtas a bhaineann le ceannlínte gáifeacha, míthreoracha nó bréagacha a scríobh chun cliceanna a mhealladh ar phíosa ábhair agus dá bhrí sin trácht a spreagadh.
· Claonadh deimhnithe – deimhnithe - An claonadh chun faisnéis a léirmhíniú ar bhealach a dhearbhaíonn an méid a chreideann duine cheana féin. Mar shampla, le linn toghcháin, is iondúil go gcreideann daoine faisnéis a thugann léiriú dearfach ar an iarrthóir a dtacaíonn siad leis, agus ag an am céanna faisnéis  a ruaigeadh a thugann léiriú diúltach orthu.
· Caint chontúirteach – Is é is caint chontúirteach ann aon chineál cainte (m.sh., caint, téacs, nó íomhánna) a d'fhéadfadh cur leis an mbaol go ndéanfaidh a lucht féachana comhbhrón nó foréigean in aghaidh ball ó ghrúpa eile. Is caint chontúirteach í an bhréagaisnéis ar líne agus an fhuathchaint nuair a bhíonn gnéithe iontu a bhféadfadh idirdhealú agus brúidiúlacht as líne a bheith mar thoradh orthu.
· Bréagaisnéis – Faisnéis bhréagach a chruthaítear nó a scaiptear d'aon ghnó leis an gcuspóir cinnte díobháil a dhéanamh. Is iondúil go mbíonn spreagadh polaitiúil, airgeadais, síceolaíoch nó sóisialta ag táirgeoirí bréagaisnéise.
· Domhainbhrionnú – Téarma atá á úsáid faoi láthair chun cur síos a dhéanamh ar na meáin bhréagacha a tháirgtear trí úsáid a bhaint as intleacht shaorga. Trí ghnéithe éagsúla den chomhad físe nó fuaime atá ann cheana a shintéisiú, tugann IS modhanna réasúnta simplí chun ábhar "nua" a chruthú, ina ndealraíonn sé go labhraíonn daoine focail agus go ndéanann siad gníomhartha, nach mbíonn bunaithe ar an réaltacht.
· Docsáil – is é an gníomh a faisnéis phríobháideach nó aitheantais a fhoilsiú faoi dhuine aonair ar líne, gan a c(h)ead. D'fhéadfadh ainm iomlána, seoltaí, uimhreacha gutháin, grianghraif agus go leor eile a bheith i gceist san eolas sin. Is sampla de mhífhaisnéis é docsáil, ar faisnéis chruinn í a roinntear go poiblí chun dochar a dhéanamh.
· ASD (An tAcht um Sheirbhísí Digiteacha) – Reachtaíocht cheannródaíoch maidir le sábháilteacht Idirlín agus cuntasacht ardáin lena rialaítear seirbhísí digiteacha (ó shuíomhanna gréasáin bunúsacha go seirbhísí bonneagair Idirlín agus ardáin ar líne) a bhíonn ag feidhmiú i margadh an Aontais Eorpaigh nó a sholáthraíonn seirbhísí d'úsáideoirí an Aontais Eorpaigh agus atá mar chuid den Phacáiste Seirbhísí Digiteacha. Tháinig an ASD i bhfeidhm go mall in 2022 agus bhí sé infheidhme maidir le gach seirbhís go luath in 2024. Beidh feidhm aige maidir le VLOPanna agus VLOSEnna (féach sainmhínithe) roimhe sin, roinnt míonna tar éis a n-ainmnithe. Cruthóidh ASD struchtúr dreasachta níos láidre do chuideachtaí chun dul i ngleic leis an mbréagaisnéis, a bhuí le comhchuibhiú na maoirseachta rialála agus tabhairt isteach oibleagáidí dícheall cuí d'ardáin ar líne. Mar sin féin, tá teorainneacha éagsúla aige, amhail fócas fairsing ar inneachar neamhdhleathach, agus gan aon oibleagáid ach ar VLOPanna agus ar VLOSEnna rioscaí sistéamacha a mheasúnú agus a mhaolú.
· Ábhar cumtha – Ábhar atá 100% bréagach, deartha chun dallamullóg a chur ar dhaoine agus chun dochar a dhéanamh.
· Fíoróid – Píosa eolais nó nuachta a dhéantar arís agus arís eile chomh minic sin go gcreidtear go bhfuil sé fíor. Sampla is ea an creideamh go bhfuil Balla Mór na Síne le feiceáil ón ngealach.
· Seiceáil Fíricí – An próiseas chun fírinneacht agus cruinneas na faisnéise oifigiúla, foilsithe ar nós ráitis polaiteoirí agus tuairiscí nuachta a chinneadh.
· “Bréagnuacht” – Téarma doiléir, ach coitianta a úsáidtear go forleathan in go leor teangacha. D'úsáid polaiteoirí agus gníomhaithe an téarma mar mhasla in aghaidh a gcéilí comhraic nó mar bhealach chun scéalta nach dtaitníonn leo a ruaigeadh, is cuma cé acu atá siad fíorasach nó nach bhfuil.
· RGCS (An Rialachán Ginearálta maidir le Cosaint Sonraí) – Rialachán sa dlí Eorpach maidir le cosaint sonraí agus príobháideachas san Aontas Eorpach agus sa Limistéar Eorpach Eacnamaíoch. Is é an phríomhaidhm atá aige ná feabhas a chur ar rialú agus ar chearta daoine aonair ar a gcuid sonraí pearsanta agus an timpeallacht rialála a shimpliú do ghnólachtaí idirnáisiúnta.
· Ábhar díobhálach – Ábhar nach dtagann go docht i gcónaí faoi thoirmisc dhlíthiúla ach a bhféadfadh éifeachtaí díobhálacha a bheith aige mar sin féin, amhail bréagaisnéis. 
· Fuathchaint – Dioscúrsa a léiríonn fuath nó a spreagann foréigean i leith duine nó grúpa bunaithe ar thréithe oidhreachtúla amhail cine, reiligiún, gnéas, nó claonadh gnéasach. An 9 Nollaig 2021, ghlac an Coimisiún Eorpach le Teachtaireacht a spreag cinneadh ón gComhairle na  coireanna fuatha agus fuathchaint a chur leis an liosta reatha de 'choireanna an Aontais' in Airteagal 83(1) CFAE.
· Foláireamh bréige – Dallamullóg d'aon ghnó a thagann i dtír ar thoilteanas daoine rud a chreidiúint. Braitheann foláirimh bhréige, ar dtús ar a laghad, ar roinnt daoine glacadh leo de réir a gcosúlachta. Go minic, is bealach iad na foláirimh bhréige chun dúshlán údaráis, gnáis, nó an status quo a thabhairt.
· Cluainfhaisnéis – Fíorfhaisnéis a roinntear chun dochar a dhéanamh. Áirítear leis sin faisnéis phríobháideach nó nochta a scaiptear chun dochar a dhéanamh do dhuine nó do chlú.
· Inneachar cúbláilte – Nuair a dhéantar fíorfhaisnéis nó íomhánna a ionramháil chun dalla mullóg a chur ar dhaoine, mar shampla i bhfoirm grianghraf, físeán nó téacs a ndearnadh dochtúireacht orthu.
· Mífhaisnéis – Faisnéis atá bréagach ach nach bhfuil beartaithe chun dochar a dhéanamh. Mar shampla, d'fhéadfadh daoine nach bhfuil a fhios acu píosa eolais a bheith bréagach é a scaipeadh ar na meáin shóisialta agus iad ag iarraidh cuidiú.

· Ardán ar líne – Seirbhís dhigiteach a úsáideann an tIdirlíon chun idirghníomhaíochtaí a éascú idir dhá úsáideoir ar leithligh nó níos mó ach idirspleácha (cibé acu cuideachtaí nó daoine aonair príobháideacha iad).

· Bolscaireacht – Scaiptear eolas fíor nó bréagach le dul i gcion ar lucht féachana ach is minic a bhíonn ciall pholaitiúil aige agus is minic a cheanglaíonn sé le faisnéis a tháirgeann rialtais.

· Puipéad stoca – Cuntas ar líne a úsáideann aitheantas bréagach atá deartha go sonrach chun dallamullóg a chur ar dhaoine. Úsáidtear puipéid stoca ar ardáin shóisialta chun cur leis an líon leantóirí atá ag cuntas eile agus chun faisnéis bhréagach a scaipeadh nó a mhéadú i measc lucht féachana ollmhór.

· Turscar – Cumarsáid gan iarraidh, neamhphearsanta ar líne, a úsáidtear go ginearálta chun rud a chur chun cinn, a fhógairt nó chun bob a bhualadh ar an lucht féachana. Sa lá atá inniu ann, déantar é a dháileadh den chuid is mó trí ríomhphost, agus úsáidtear algartaim chun turscar a bhrath, a scagadh agus a bhlocáil ó bhoscaí isteach úsáideoirí. 

· Meáin shintéiseacha – Ar a dtugtar freisin "meáin a ghintear le IS". Is téarma uileghabhálach é chun sonraí agus meáin a tháirgeadh, a ionramháil agus a mhodhnú go saorga trí mhodhanna uathoibrithe, go háirithe trí algartaim intleacht shaorga a úsáid, amhail chun daoine a chur ar míthreoir nó chun bunbhrí a athrú (m.sh. domhainbhrionnú).

· Trolláil – An gníomh a bhaineann le hinneachar maslach nó gríosaitheach  a phostáil d'aon ghnó chuig pobal ar líne le hintinn léitheoirí a shaighdeadh nó cur isteach ar chomhrá. Sa lá atá inniu ann, is minic a úsáidtear an téarma "troll" chun tagairt a dhéanamh d'aon duine a dhéanann ciapadh nó masla ar dhaoine eile ar líne.
· Fíorú – is é an próiseas chun barántúlacht na faisnéise a chuireann foinsí neamhoifigiúla ar líne a chinneadh, go háirithe na meáin amhairc.
· •VLOPanna (Ardáin An-Mhór Ar Líne) – De réir an ASD (féach sainmhíniú), is ardán ar líne é VLOP le 45 milliún úsáideoir gníomhach míosúil ar a laghad, m.sh., Facebook, Twitter, nó YouTube...

· VLOSEnna (Innill Chuardaigh An-Mhór Ar Líne) – De réir an ASD, inneall cuardaigh ar líne a bhfuil ar a laghad 45 milliún úsáideoir gníomhach míosúil, m.sh., Bing, Google, nó Yahoo.

Foinsí:
https://www.disinfo.eu/publications/disinformation-glossary-150-terms-to-understand-the-information-disorder/ 
https://guides.lib.uci.edu/Misinfo/WhatIsMisinfo 
https://firstdraftnews.org/wp-content/uploads/2018/07/infoDisorder_glossary.pdf?x30563 

